
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৯৬
নরওয়ে ভ্রমণ



জিনিষ পত্রের মধ্যে ভরিয়া নিতেই হইবে, মানা তিনি শুনিবেন না। কি করি! অগত্যা এ ছলকার্য্যে সম্মত হইয়া নিজের কাছে কেমন আহম্মক বনিয়া রহিলাম। যদি ধরা পড়ি, তবে আমাদের জাতের উপর একটা দাগ থাকিয়া যাইবে! কি লজ্জার কথা। ইতি চিন্তায় বিব্রত হইয়া পড়িলাম। তখন দ্রুত পাদবিক্ষেপে সেই অনভীপ্সিত শ্বেতাঙ্গের আগমন প্রত্যক্ষ করিয়া, আপন আত্মার কাছে অপরাধী বলি “বিপদি মধুসূদন” এই মুল মন্ত্র জপ করিতে লাগিল। আর কি মধুসূদন ত্রাণ না করিয়া পারেন? অমনি সে ভদ্রমুখ কোনই উচ্চবাচ্য না করিয়া লাল পেন্সিলে “Pass” লিখিয়া তাহাকে সত্য সত্যই বিপদসাগরের পার করিয়া দিলেন। আর তার মুখে হাসি ধরে না। কিন্তু এখনও ভ্রাতুস্পুত্রীর ভাগ্য পরীক্ষা বাকি ভাবিয়া পুনঃ বিমর্স ভাব ধারণ করিল। সে কন্যা বড় চতুরা! যেমনি তাহাকে প্রশ্ন করা হইল যে, কোন রকম সুগন্ধি, চা, চুরট্ সিগারেট্ সে সঙ্গে লইয়া চলিয়াছে কি না? অমনি সে গ্রীবা উন্নত করিয়া রোষবিস্ফারিত নেত্রে, সেই প্রশ্নকারীর বেয়াদবিতে যেন বিরক্ত হইয়া উত্তর করিল, “কি বলিলে? সিগার সিগারেট?” আর কি না সে কর্ম্মচারী সদাচারিণী বঙ্গনারীকে গর্হিত ধূমপান দোষে জড়িত করিলেন বলিয়া যেন মহা অপ্রতিভের মত আপন কথা ফিরাইয়া নিলেন এবং বিনয় নম্র বচনে “I beg your Pardon Madam” বলিয়া “Pass* লিখিয়া দ্রুতপদে তথা হইতে প্রস্থান করিল। উঃ তখন হাস্ব কত? জানি এ. অন্যায্য কর্ম্মের ফলতাগী আমরা নই, আমাদের সেই অবিমৃষ্যকারী বন্ধু। যাক্ সে কথা।

 স্থলভূমিতে পদার্পণ করিবার পূর্ব্বে, যিনি সকল কর্ণধারের মূল কর্ণধার; যিনি সকল দুস্তর পারাবারের একমাত্র কাণ্ডারী; যাঁহারি ইঙ্গিতে উত্তাল বারিধি বক্ষ উত্তীর্ণ হইয়া, নির্ব্বেঘ্নে আমরা এই জলযাত্রা সাঙ্গ করিয়া আসিলাম, অবনত মস্তকে তাঁহাকে অন্তরের আনন্দ ও কৃতজ্ঞতা জানাইলাম। পরে এই জলনিবাসের তাবৎ কর্ম্মচারীদিগের কর্মপরায়ণতার জয় জয়কার করিয়া, বিশেষ ভাবে নাবিক মহোদয়কে ধন্যবাদ দিলাম। এবং এত দিন ধরিয়া কুক কোম্পানীর নূন খাইয়া, তাহার গুণগান করিতেও ভুলিলাম না। সর্ব্বত্র হস্তপ্রসারণ, ধারণ ও বিমর্দ্দন বিধি চলিতে লাগিল। কোথাও বা কপালের বা ললাটের চুম্বনে বিদায়ের ব্যথা চিহ্নিত করা হইল, কিন্তু পদধুলি দানে এবং গ্রহণে যাহাদের বিদায় সূচিত হইয়া থাকে, তারা কি পারে জ্যেষ্ঠ কনিষ্ঠ নির্ব্বিশেষে এই পাশ্চাত্য প্রথার অনুসরণ করিতে? বিশেষ বঙ্গমহিলারা ইহাতে বড়ই

